
'"Udechoo Dustl'us John
Yuk'e'anguz

Ndi khunek be ts'tikhuna, 't bugha

1Soo 'udechoo da whuts'un hoonli soo ts'ah'un
na'a 'uts'uddants'o, nena be chah ts'onalh'en, 'ink'ez
nela be chah but'ats"igheznai khunek be ts'ukhuna,
'i bugha. 2 Ndi be ts'ukhuna nenalh hawhélts'ut
'ink'ez ts'uhon'en 'ink'ez howu yats'alhtuk. Ndi
'ilhuz be ts'ukhuna ne'aBa bulh 'int'ah. 'Et
nenalh hawhélts'ut, 'i hubugha nuhts'udani.
3 Ndet ts'uhd'en 'ink'ez 'uts'udants'o, 'et bugha
'un whuts'utni. 'Et huwa lhulh 'uts'dot'e wule.
'Et 'alha ne'aBa 'ink'ez buYe' Sizi Gri 'en bulh
'ilho ts'udédowh. 4 'Ink'ez ndi ts'iyawh huba

nuhwhuts'un k'e'ts'anguz, 'et huwa tube cho
whunoolhnik.

Ndi be whét'en, 'i buniz ts'edulh t'eh, 'et 'ilho
‘uts'int'ah ts'inli

5 Ndi khunek ‘'uts'uddnts'o 'i ‘'int'ah, ‘'en
buts'uhayélts'ut, 'i bugha ndun whuts"tni,
Yak'usda be whét'en, 'i 'int'ah, 'ink'ez ‘'aw
tsahdlhgus 'i 'aw bughu chaihoolah. 6 'En bulh
lhulh "uts'int'ah ts'utni, 'ink'ez tsahdlhgus yuh ts'ih
ts'édulh t'eh, 'et ts'uwhuts'it ho' ts'utni, 'ink'ez
'aw khunek 'alha 'int'ah, '1 buk'uncha'ts'ust'en.
7 'Et whunts'ih be whét'en, 'i bulh 'int'ah, 'i
buniz ts'edulh t'eh, 'et 'ilho lhulh 'uts'int'ah
ts'inli 'ink'ez buYe' Sizi Gri buzkai be nelubeshi
ts'iyawh yuna'dalhde. 8 'Aw lubeshi chats'it'ih
ts'utni t'eh, na'uzdunut'ah 'ink'ez khunek 'alha

'int'ah, 'i neghu hoolah. 9 Lubeshi 'uts'alh'en
ts'utni t'eh, 'aw nelachadutesni 'ink'ez ts'ah'un
'inttah hoh nelubeshi neba yunaoodutélnah
'ink'ez tink'us na'a 'uhoont'ah, ts'iyawh whuch'a
yuna'dutélhdoh. 10 'Aw lubeshi cha'ts'ilil ts'utni
t'eh, Yak'usda whuts'it 'int'ah ts'utni ho' ts'utni,
'ink'ez bughunek, 'aw neghu hoolah.

1 Suzkehyaz, 'aw lubeshi 'utelh'ilh whuch'a ‘et
huwa ndi khunek 'i be nuhwhuts'un k'e'usges.
Ndunnah lubeshi 'ulh'en, 'en huba ne'aBa
Yak'usda bubut neba yatelhtuk, Sizi Gri, ts'ah'un
na'a 'int'ah, 'en 'int'ah. 2 'Ink'ez 'en 'int'ah
nelubeshi k'elha dazsai. 'Aw nuwheni zeh ilah.
Yinkak nduhoolhcho hoh whulubeshi k'elha chah.
'I be ne'aBa soo cho nets'u naitdot'en 'et hukwa.

Sizi Grindan unli, whuz na'a t'ezninzun

3 Khunek netl'aida'ai, 'i buk'une' ts'ut'en t'eh,
'et whuz na'a tets'oninzun "1 bugha Sizi Gri
t'ezninzun. 4 Ndun 'en t'enuszun ni, 'ink'ez
yughunek yuk'unucha'ust'en t'eh, 'en whuts'it
'iInt'ah 'ink'ez ndi khunek 'alha 'int'ah, '1 'aw
chayit'ih ho' 'int'ah. 5 'Et ndan yughunek k'une'
'ut'en, 'en 'alha Yak'usda ye nék'entsi', 'i be ts'ah'un
na'a lhadulya ho' 'int'ah. Njan huwa t'ets'oninzun
Sizi Gri buyuzdelhts'i ho' ts'int'ah. ¢ Ndan ye
yudinda ni t'eh, nts'e na'a nusiya, 'et whuz
na'a zeh néya huba' hoont'ah. 7 Sulhutsinkah™
'‘aw khunek k'andit, 'i netl'aida'ai, '1 bugha ilah

* 2:7 Ndi khunek “sulhutsinkah”, ndan Sizi Gri huba 'alha’
yint'ah, 'en lhuzkehkeh hinli li'hint'ah. 'Et huwa lhulhutsin 'ink'ez
Thulhtuskeh hudli ho' hint'ah.

nuhts'un k'e'usges. 'Udechoo whuts'un t'enahzun
ndi khunek 'uda, 'i 'int'ah. Ndi khunek 'uda, 'i
'udechoo whuts'un déhts'o, 'i 'int'ah. 8 Tsahdlhgus
yuh 'aw 'et whedudeh 'ink'ez ts'ah'un be whét'en,
'l 'aw 'et be whét'en suli. 'Et huwa nuhts'un
k'e'usges 'ink'ez doo chah 'un whudusni, k'an
‘et Khunek netl'aida'ai, 'i ndi 'alha khunek 'i yulh
'int'ah, 'ink'ez nuhwheni chah bulh 'dht'ah. 9 Ndan
be whét'en niz 'int'ah ni t'eh, 'ink'ez dulhutsin
ts'udutnik, 'en 'awhuz tsahdlhgus yuh usda ho'
'inttah. 10 Ndan dudulhutsin k'entsi, 'en be
whét'en tah 'int'ah 'ink'ez 'aw tink'us 'utét'ilh
whutsu néot'uk ghait'ah. 11 'Et whunts'ih ndan
dudulhutsin ts'udutnik, 'en tsaholhgus yuh 'int'ah
'ink'ez tsahOlhgus yuh nuya. 'Ink'ez nts'e tezya 'aw
t'echaooniszun, ndi tsahdlhgus be chawhes'en suli
'et huwa.

Yak'usda ba hilhtus nahtsdli
12'Uskehyaz Sizi Gri boozi bugha nuhwhulubeshi

nuhwhuba buna'déde,
‘et huwa nuhts'un k'e'usges.
13Nuhwheni 'ubdkah yulh ndult'ah ndun 'udechoo
whuts'un hoonli,
'en t'enahzun, 'et huwa nuhts'un k'e'usges.

Chilhkah ntsi" buch'a nulhde 'et huwa
nuhts'un k'e'usges.

'Uskehyaz ne'aBa t'enahzun, ‘et huwa

nuhts'un k'e'usges.
14 Nuwheni 'ubdkah ndun 'udechoo whuts'un

'int'ah t'enahzun,

‘et huwa nuhts'un k'e'isguz.

Chilhkah ulhtus 'ink'ez Yak'usda bughunek
nuhyudin'ai,

'ink'ez ntsi' buch'a nulhde,

‘et huwa nuhts'un k'e'aguz.

Ndez na'a ndi yun k'ut uzdoolts'i

15 Ndi yun k'ut tink'us 'uwhut'en 'ink'ez ndi
yun k'ut hoonli, 'i chah, whuts'u n6oht'uk gunih.
Ndanndiyunk'uttink'us ne'whut'en ndoohoont'ah
whuts'u nint'uk t'eh, 'aw ne'aBa ye nék'entsi', 'i
bughi yoolah ho' 'int'ah. 16 Neyust'e whuts'u
nint'uk, 'ink'ez nena chah whuts'u nint'uk, 'ink'ez
ndai aht'i be 'ududelhuti t'eh, ndi i ts'iyawh
ndi yun k'ut huba 'int'ah, 'ink'ez 'aw ne'aBa
ts'un hachahoolts'ut 'et huwa. 17 Ndi yun 'aw
'et whewhults'it 'ink'ez buts'Uznint'uk, 'i chah, 'et
whunts'ih Yak'usda hukwa' ninzun teh ne'ut'en,
‘en 'ilhuz khuténa.

Ndunnah Christ ch'a detni, 'en buch'a huwahli

18 "Uskehyaz 'aw 'et dek'elh'az 'et né'hunent'o
ho' hoont'ah. 'Ink'ez ndun Christ ch'a detni,
'‘en whuz de uyalh whulh udahts'o. K'an ‘et
whunts'i Christ ch'a hudetni hulai ho' hoont'ah.
'Et huwa nt'ets'oninzun 'aw 'et dek'elh'az ‘et
né'hunent'o ho' hoont'ah. 19 Nets'u hahdndel 'et
whunts'ih 'aw nelh hudedowh ilah 'uhint'ah.
Nelh hudidowh 'uhint'ah t'eh, nelh zeh da hoot'e
wule. 'Et whunts'ih whehandel 'et huwa ts'iyanah
t'ebundzin 'aw nelh hudedowh chahilah. 20 'Et
whunts'ih ndun Christ lubeshi bughu hoolah, 'en
Ndoni nuhyida'ai 'ink'ez ts'iyaintsuk t'eoonahzun.
21 Ndi khunek 'alha 'int'ah, 'i t'enuzahzun huwa
ilah nuhts'un K'e'dguz. Ndi khunek t'enahzun ‘et
huwa nuhts'un k'e"usges 'ink'ez ndi khunek 'alha
'int'ah, 'i whuts'it bughu hoolah. 22 Ndan Sizi 'en
Christ 'unli 'et whuts'oodedlai, 'en whuts'it 'int'ah.
'En Christ ch'a détni 'int'ah. 'En 'int'ah ne'aBa

'ink'ez buYe' bulh whuts'oodedlai. 23 Ndan ne'aBa
buYe'ts'oodedlai, ne'aBa chah chayit'ih ho' 'int'ah.

Ndan ne'aBa buYe' buba 'alha’ yint'ah t'eh, be'aBa
chah yit'i ho' 'int'ah.

h’Udechoo whuts'un whuddhts'o 'ilhuz wheni bulh
'Ooht'e

24 'Et huwa 'udechoo whuts'un whuddhts'o
'ilhuz wheni bulh 'éoht'e. 'Et 'udechoo whuts'un
whudahts'c nohwhulh ‘"dhoont'ah t'eh, ‘et

sih ne'aBa 'ink'ez buYe' chah bulh uteht'ilh.
25 Njan nets't hoozi, 'ilhuz ts'ukhutena, ‘et

'uwhulhni. 26 Ndunnah nanohunte'ah hukwa'
'ut'en, 'en bugha ndi nuhts'un k'e'usges. 27 'Et
whunts'ith Ndoni ne'aBa nuhyida'ai, 'i ‘ilhuz
nohwhulh 'int'ah, 'ink'ez 'uyoon dune 'aw 'o
'un whunohodoolh'eh huba cha'’héot'ah. 'Et k'us
ndi nuhyudélts'ut, 'i ts'iyaintsuk whunohdulh'eh
'iInk'ez ts'ah'un 'int'ah, 'aw whuts'it, '1 ilah 'int'ah.
'Et soo nts'e na'a whunohdalh'i, whuz na'a zeh
bulh 'éoht'e.

Nuwheni Yak'usda buzkehkah 'aw hoonli huk-
waya chats'ilah hoh bubut nuts'udoolya

28 '"Uskehyaz ndun 'en zeh bulh 'éoht'e. 'Et
hoh nuhnalh ts'et hainya, 'ink'ez whusandja t'eh,
nedzi ulhtus unli 'ink'ez 'aw hoonli hukwaya
chats'ilah hoh bubut ntzdoolya. 29 'En ts'ah'un
na'a 'int'ah t'eoonahzun t'eh, t'eoonahzun ndun
ts'ah'un ne'ut'en 'en Yak'usda yé ulhtus, 'i be
huwhuzdli ho' hint'ah.

3

1 Dalcho, 'i be ne'aBa nek'entsi' negha doni'ai,
Yak'usda dich'oh nendulhni buzkeh 'uts'int'ah soo
cho whunulh'en. 'Et huwa ndi yun k'ut whut'en

net'echahunizun, didut 'aw t'ehinizun 'et huwa.
2 Nuhwhuk'esi' k'an 'et Yak'usda buzkeh ts'inli.
Daztét'ilh 'awhuz nenalhts'et hachawhulhts'it. 'Et
whunts'ih nt'ets'oninzun ts'a'en t'eh, soo bunduz-
tel'ilh, soo nts'e na'a dantah, whuz na'a uztet'ilh 'et
huwa. 3'Ink'ez ndunnah whuz na'a hits'un hukwa
tsi hooli, dutsun hoolah na'huduteltsilh, dant'ah
butsun hoolah, whuz na'a.

Lubeshi ‘'uts'ulh’en ts'iyawh whulazdootnih
huba 'uhoont'ah
Ndan Ilubeshi ‘'ulh'en, 'aw  khunek
yuk'Unucha'ust'en ho' 'int'ah. 'Et khunek k'uts'uyus
t'eh, lubeshi 'uhoont'ah. 5 'Ink'ez t'eoondhzun
nelubeshi neba "un yutoolhdelh ka ndi yun k'ut
nuséya. 'Ink'ez didut 'aw lubeshi bughah hoolah
ho''int'ah. 6 Ndan ye yudinda, 'aw lubeshi oolh'en
ghait'ah ho' 'int'ah. Ndan lubeshi 'ulh'en, 'aw
chayit'il 'ink'ez 'aw t'echainizun. 7 'Uskeh 'uyoon
nanwhunoo'ah gunih. Ndan ts'ah'un ne'ut'en,
'‘en ts'ah'un 'int'ah. Dant'ah Sizi Gri ts'ah'un
'int'ah, whuz na'a ndunt'ah ho' 'int'ah. 8 'Udechoo

whuts'un netsudule lubeshi 'ulh'en. Ndan lubeshi
‘ulh’en, 'en netsudule yunéyalh 'int'ah. Njan ‘et

huwa Yak'usda buYe' ndi yun k'ut nuséya, 'et huwa
netsudule be 'ut'en ts'iya yoolhtsilh 'et whuba.
9 K'us ndan Yak'usda yé ulhtus, 'i bé whuzdli, 'en
lubeshi cha'ulh'en. Ndi Yak'usda ts'un hainzut, 'i
be 'ilhuz wheni ts'ukhuténa, 'ink'ez 'ilhuz wheni
yulh 'int'ah. 'Et ndunnah 'i be whuzdlj, 'en 'aw
lubeshi 'uhoolh'en ghait'ah.

Nuwheni  Sizi Gri uznedulh ts'iyawh
lhk'ets'ooduitsi'

10 'Et ndez na'a Yak'usda buzkeh 'ink'ez net-
sudule buzkeh chah t'ehunudzun: ndan ts'ah'un

nucha'ust'en, k'us dudulhutsin Kk'echaitsi', 'en
Yak'usda yuneyalh ilah ho''int'ah. 11Soo 'udechoo

whe' whudit'en whuts'un ndi khunek dahts'o
njan ndutni, lhk'ets'oodutsi’, ni. 12 Ndun dune

Cain 'en k'una'a ilah. 'En ntsi' niyalh 'int'ah
'ink'ez dudulhutsin yuzilhghi. 'Et di ka 'uyinla?
Be 'ut'en untsi' 'ink'ez bulhutsin 'en ts'ah'un
ne'ut'en, 'et hukwa' yinla. 13 Sulhutsinkah ndi
yun k'ut whut'en nuhts'u hudutnik t'eh, khun
teh nuhwhuba hoécha gunih. 14 Nelhutsinkah
hubuk'ets'intsi', 'et huwa t'ets'oninzun dats'uzsai

'ink'ez nats'ukhitna li'ts'int'ah. Ndun dulhutsin
k'echahitsi', 'awhuz yahadla li'hint'ah. 15 Ndan

dulhutsin ts'udutnik, 'en néghan 'int'ah. 'Ink'ez
t'eoondhzun ndan néghan, 'en 'ilhuz be ts'ukhuna,
' bughi yoolah ho''int'ah.

Sizi Gri neba daja 'et huwa be lhk'ets'udutst’, i
t'ezninzun

16 Sizi Gri 'en ye khuna, 'i neba yuladetnik,
'et huwa be lhk'ets'udutsi' t'ezninzun. 'Ink'ez
nuwheni chah nelhutsinkah be ts'Ukhuna, 'i
huba hubulazdootnih huba' hoont'ah. 17 'Et
whunts'ih ndan ndi yun k'ut hoonli uti hoh

bulhutsin ye dunidzut, 'ink'ez dudzi be 'aw
yugha techa'nizil t'eh, nts'e na'a Yak'usda ye
nék'entsi', '1 yulh "utet'ilh? 'Et ndut'en t'eh, nts'e
na'a Yak'usda k'etetsi'? 18 'Uskehyaz 'aw khunek

be zeh ilah IhKk'ets'udutsi’' uzdooni. Soo ts'ah'un
na'a ne'e'ut'en be chah lhk'ets'oodutsi'. 19 Njan

'et huwa nt'ets'oninzun khunek 'alha 'int'ah, 'i
bulh 'uts'int'ah. 'Et t'eh bubut nedzi ts'ah'un
'oot'e. 20 Nedzi bugha neba nahezya t'eh, Yak'usda

'0 nus negha teninzun ho' 'int'ah, ts'iyaintsuk
t'eooninzun 'et huwa. 21 Nuhwhuk'esi' nedzi neba

chahesye t'eh, whéchats'uniljut hoh Yak'usda bubut
nuzdutelya. 22 Dant'i buts'un ka' ts'utni, 'i negha
iyunle, bugha '1 ts'oontun 'ink'ez hoonzoo hoh
bunalh ne'ts'ut'en 'et huwa. 23 Ndi bughunek
netl'aida'ai, buYe' Sizi Gri, 'en ndan unli, 'et neba

'alha 'oot'e 'ink'ez lhk'ets'oodutsi'. 'Et whuz na'a
bughunek netl'aida'ai.

Soo cho huwohle, lhanah nus whunilh'en
na'hududil'i, 'en 'uda netah 'uhut'en ho' hoont'ah
24Ndan yughunek oontun, 'en Yak'usda yudinda
'ink'ez Yak'usda chah yulh 'int'ah. Ndoni neyida'ai
'en be t'ets'oninzun neyuh ts'ih nelh 'int'ah.

4

1 Nuhwhuk'esi’, nududeh, 'i ts'iyawh ilah
nuhwhuba 'alha 'oot'e. Ndi nududeh, 'i 6olhdzih
Yak'usda ba ts'ah'un 'int'ah tulih. Lhanah
huwhuts'it hoh nus whunilh'en yun k'ehindel
‘et huwa. 2 Ndai nududeh, 'i Sizi Gri buyust'e
be ndi yun Kk'ut nuseya, ni t'eh, 'i Yak'usda ba
ts'ah'un ho' 'int'ah. 'Et huwa Yak'usda buyégha
ndan unli t'ets'oninzun. 3 Ts'iyai nududeh, 'i
Sizi Gri buyust'e be ndi yun k'ut nuseya, 'aw
nduchadusnih t'eh, 'aw Yak'usda bulh cha'it'ah
ho' 'int'ah. 'Et ndi nududeh, 'i Christ yuch'a détni,
1 'int'ah. Whusateyalh whulh 'udahts'o 'ink'ez
'uda ndi yun k'ut hoonli ho' 'int'ah. 4 'Uskehyaz,

Yak'usda bulh 'aht'ah 'ink'ez ndunnah Christ ch'a
hudetni 'uda hubuch'a’ nilhde. Ndun nuhyudinda,

‘en, ndi yun k'ut netsudule 'en buch'a degha nus
'ultus ho' 'int'ah 'et huwa. 5> Ndunt'ah ndi yun k'ut
humoodih hube'ilhdzun hinli. 'Et huwa yun Kk'ut
whut'en hubuk'una'a yahalhtuk 'ink'ez yun k'ut



1]John 4:6 ix 1John 4:15

whut'en hubuhoozélhts'ai. 6 Nuwheni Yak'usda
bube'ilhdzun ts'inli. Ndunnah Yak'usda t'eninzun,
'en nehudlts 0. Ndunnah Yak'usda hube' 1lhdzun
chailah, 'en 'aw chanehoozilhts'ai. 'Et huwa njan

nududeh, 'i ts'ah'un 'int'ah 'ink'ez tink'us 'int'ah
nududeh, 'i t'ebuzninzun.

Ts'iyanah lhk'edutst’, 'en Yak'usdayé ulhtus, 'ibé

huwhuzdli 'ink'ez Yak'usda t'ehininzun

7 Nuhwhuk'esi' ts'iyawh lhk'ets'oodutsi'. Bé
Ihk'ets'udutsi', 'i Yak'usda ts'un halts'ut ho' 'int'ah.
Ts'iyanah lhk'edutsi’, 'en Yak'usda yé ulhtus,
'l bé huwhuzdli 'ink'ez Yak'usda t'ehininzun.
8 Ndan, 'en 'aw 'ilhunah k'echaitsi', 'en Yak'usda
'aw t'enizun ho' 'int'ah, Yak'usda 'en nek'entsi'

int'ah 'et huwa. 2 'Aw 'ilhunuh zeh buYe' 'en ndi
yun kK'uz yutelh'a. 'En be 'ilhuz wheni ts'ukhoona

‘et whuba. 'Et whuz na'a Yak'usda ye nék'entsi', 'i
yunénilhtan. 19Ndez na'a njan duwhutni, nuwheni
Yak'usda buk'echats'itsi' inle, ‘et whunts'ih
nek'entsi' 'ink'ez buYe' whusayalh'a nelubeshi
k'elha datetsah 'et whuba. 'I be soo cho nets'u
naitat'en. 11 Nuhwhuk'esi', 'et whuz na'a Yak'usda
nek'entsi' t'eh, nuwheni chah Ilhk'ets'oodutsi’'
huba' hoont'ah.

Lhk'ets'udutsi' t'eh, Yak'usda neyudinda
12 'Aw dune Yak'usda ya'en hoolah.
Lhk'ets'udutsi' t'eh, Yak'usda neyudinda 'ink'ez ye
nék'entsi', 'i nedzi yuh soo ts'ah'un na'a lhadodulya.
13 Njan 'et huwa t'ets'oninzun Ndoni negha

ini'ai 'et hoh bulh 'uts'int'ah 'ink'ez didut chah
neyudinda. 14 Ndi yun k'ut whut'en hubutélhyi

huba ne'aBa buYe' whusaydlh'a. 'Et ts'uwha'en
'ink'ez howu yats'ulhtuk. 15 Ndan Sizi Yak'usda
buYe' 'int'ah ni, 'en Yak'usda yuyudinda 'ink'ez

didut chah Yak'usda bulh 'int'ah ho' 'int'ah. 16 Ndi
Yak'usda ye nék'entsi', 1 t'eznanzin 'ink'ez neba

'alha 'uhoont'ah. Yak' usda nek'entsi' 'int'ah. Ndan
bé lIhk'ets'udutsi', '1 bulh 'int'ah, 'en Yak'usda bulh
'int'ah 'ink'ez Yak'usda yuyudinda ho' 'int'ah.

Ndez na'a be lhk'ets'udutsi', 'i soo ts'ah'un na'a
neba lhadutilya suli

17 Neba nahudeh dzin 'et sih nedzi wulhtus
huba, 'et whuz na'a be lhk'ets'udutsi’, i soo
ts'ah'un na'a neba lhadulya suli. Christ didut
‘et dunt'ah huwa, nuwheni chah ndi yun k'ut
'et nduts'int'ah 'et huwa. 18 Bé lhk'ets'udutsi',
1 'aw nujut bughu hoolah. 'Et whunts'ih bé
lhk'ets'udutsi' soo ts'ah'un na'a lhadulya suli, 'i
nujut 'un whenainuyukw. Nujut dzuh nénulhdzut
ho' 'int'ah. Ndan nuljut, 'en bé lhk'ets'udutsi',
'i buyuh soo ts'ah'un na'a lhachadit'ah ho' 'int'ah.
19 Yak'usda didut 'udechoo nek'entsi' 'et huwa
buk'ets'intsi'.

Be 'alha 'uhoont'ah, 't be Yak'usda buk'une
ts'oot'en

20 Ndan Yak'usda buk'esi' ni t'eh, 'ink'ez dudul-
hutsin ts'udutnik, 'en whuts'it 'int'ah. Nts'e
na'a dudulhutsin yunilh'en whunts'i yuk'echaitsi'
t'eh, Yak'usda 'aw chayes'en, 'ink'ez nts'e na'a
yuk'etetsi'? 21 'Ink'ez ndi khunek netl'aida'ai, 'i
ndez na'a njan duhoont'ah; ndan Yak'usda k'entsi',

dudulhutsin chah k'eootsi' huba' hoont'ah.

T

1 Ndan Sizi, 'en Christ 'int'ah, huba ‘'alha
‘uhoont'ah, 'en Yak'usda yé ulhtus, i be whuzdli

int'ah. Ndunnah ndan 'ilhuz be ts'ukhutena
negha oOoni'ai, hik'entsi' t'eh, ndunnah 'en be

yé ulhtus, '1 whuzdli, 'en chah buk'ehootsi'

huba' hoont'ah. 2 Yak'usda buk'ets'intsi' 'ink'ez
bughunek ts'oontun t'eh, 'et njan 'et huwa

t'ets'oninzun Yak'usda buzkeh buk'ets'intsi'. 3 Ndi
bughunek ts'oontun t'eh, 'et whuz na'a Yak'usda

buk'ets'intsi'. 'Ink'ez ndi bughunek 'aw bugha

chahoolnah hoh buk'une' ts'oot'en. 4 Ndunnah
Yak'usda yé ulhtus, 'i be whuzdlj, 'en ndi yun k'ut

'ut'en ntsi' ch'a' nilhde. Bé neba 'alha 'uhoont'ah, 'i

be whuch'a' nilhde. 5 Ndan Sizi 'en Yak'usda buYe'
unli huba 'alha 'uhoont'ah, 'en ndi yun k'ut 'ut'en

ntsi', 'i ch'a' 'ulhdeh.

Yak'usda buYe' dant'ah 'int'ah whunénulhtun

6 Sizi 'en Christ 'int'ah. 'En too 'ink'ez uskai be
whusainya. 'Aw too be zeh ilah. Too 'ink'ez buzkai
be whusainya. Ndoni ts'ah'un be' hoont'ah, 'i
'int'ah. 'Et huwa 'en 'uja bunalh "ihooja. 7'Et tanah
'enyak'uz whuts'un bunalh "hooja. Ne'aB4, 'ink'ez
ndun khunek, 'ink'ez Ndoni chah. Ndunnah tanah
'ilhunuh zeh hinli. 8'Et ndi tahdalt'ah, 'i ndi yun
k'ut bunalh "Uhooja. Ndoni, too, 'ink'ez buzkai
chah. Ndun tahdlt'ah 'i lhgha 'uhudéja. 9 Dune
bunalh "thooja bughunek ts'ilhchoot t'eh, Yak'usda
bunalh "dhooja '0 nus hooncha ho' hoont'ah,
'ink'ez ndi Yak'usda buYe' yughu yailhtuk, 'i
intah. 19 Ndan Yak'usda buYe' huba 'alha’
yint'ah, Yak'usda daja ni, 'et chah huba 'alha

‘uhoont'ah whuzdli. Ndan Yak’ usda huba 'alha
cha'yit'ah, 'en Yak'usda whuts'it ninzun. Yak'usda

buYe' yughu yailhtuk huba 'alha cha'yit'ah ‘et
huwa. 11 Ndi bunalh "dhooja, 'i Yak'usda 'ilhuz
ts'ukhutena negha doni'ai. Ndi 'ilhuz be ts'akhuna,

'i buYe' bulh 'int'ah. 12 Ndan buYe' ut'i 'ilhuz be
ts'ukhuna, '1 ut'i ho' 'int'ah. Ndan Yak'usda buYe'

chait'ih, 'en 'aw 'ilhuz be ts'ukhuna, 'i chait'ith ho'
'int'ah. 13 Ndunnah Yak'usda buYe' boozi huba
'alha’yint'ah ndi nuhts'un k'e'anguz. 'Et hoh 'ilhuz
khutehna whaht'i t'‘eoonéhzin, 'ink'ez Yak'usda
buYe' boozi nuhwhuba 'alha 'oot'e zeh 'ooht'e.

I

Yak'usda yunéyalh, 'en ndet buts'un hukwa
hutni, ts'tyawh hubudits'o
14 'Et whechats'uniljut hoh buts'un tezdudlih,
'et '1 'Int'ah, ndet hoonli buts'un hukwa' ts'utni,
'et whuz na'a hukwa' ninzun t'eh, nedits'o 'int'ah.
15 'Ink'ez nedits'o t'ets'oninzun t'eh, ndet buts'un
hukwa' ts'utni, ndi whutsuh da buts'un hukwa'
ts'utni, 'et nawh chahoot'ah negha tékulh. 16 Ndan
bulhutsin lubeshi 'aw yuk'é dachatesah, 'i 'ulh'en,
yunilh'en t'eh, Yak'usda yoodolhkut 'ink'ez ‘et
ndan lubeshi 'aw yuk'é dachatesah ‘'ulh'en,
'en khutena yugha oOote'alh. 'Et lubeshi bugha
daztétsah, 'i chah hoonli. 'Aw 'et huba tenadondli
chaduzusnih. 17 Ts'ah'un be nucha'ts'ust'en, 'i
ts'iyawh lubeshi 'int'ah. 'Ink'ez lubeshi bugha
daztétsah, 1 chah hoonli.

Ndan Yak'usda yé ulhtus, 't bugha whuzdli, ‘aw
lubeshi cha'ulh'en

18 Ndan Yak'usda yé ulhtus, 'i bugha whuzdli,
'aw lubeshi cha'ulh'en, 'et t'ets'oninzun. 'Et
whunts'ith ndan Yak'usda yé ulhtus, 1 bugha
whuzdli dich'oh khudli ho' 'int'ah, 'ink'ez ndun-
nah ntsi', 'en 'aw yut'adonalh ghait'ah. 19 Nuwheni

Yak'usda bulh 'uts'int'ah 'et nt'ets'oninzun. 'Ink'ez
ndi yun k'ut whut'en, ndunnah ntsi', 'en ts'iyawh

k'ine' bul'en. 20 Yak'usda buYe' whusainya 'ink'ez
t'ets'oninzun njan t'ets'ondzin, 'et negha Ooni'ai. 'Et
hohndan 'alha'int'ah t'eznoozeh 'et whuba. Ndan

'alha 'int'ah, 'en bulh 'uts'int'ah. BuYe' Sizi Gri
'en chah bulh 'uts'int'ah. Ndan 'en 'int'ah soo
'alha Yak'usda 'int'ah 'ink'ez 'ilhuz be ts'Ukhuna, 'i
unli ho' 'int'ah. 21 'Uskehyaz 'uk'edéltsi, i buch'a
khahdli. 'Et ndoh honeh.

